
A R T I C L E I N F O.  Annotatsiya 

 

Kalit so’zlar: Olma mevaxoʼri, 

Carpocapsa pomonella L, intensiv 

olma bog’, feromon. 

 

 Mazkur maqolada Xorazm viloyati sharoitida olma mevaxoʼri 

(Carpocapsa pomonella L.)ni miqdorini boshqarishda feromon 

tutqichning samaradorligi ko’rsatilgan.  

Dunyoda oziq-ovqat havsizligini taʼminlash va jaxon bozorida oʼz oʼrniga ega boʼlish maqsadida 

qishloq xoʼjaligi maxsulotlarini yetishtirish va ularni zararkunanda va kasalliklardan himoya qilishning 

ilgʼor texnologiyalari ustida tadqiqotlar olib borilmoqda. Аmmo urugʼmevali bogʼlarda 

yetishtirilayotgan mahsulotlarning bir qismi haligacha olma mevaxoʼri (Carpocapsa pomonella L.) 

tomonidan nobud boʼlishi bu zararkunandaga qarshi kurash tizimini takomillashtirishni talab etadi. [3,4] 

Xususan Oʼzbekiston Respublikasi Prezidentining 2018 yil 29 martdagi «Oʼzbekiston Respublikasida 

meva-sabzavotchilikni jadal rivojlantirishga doir qoʼshimcha chora-tadbirlar toʼgʼrisida»gi PF-5388-son 

Farmoni, Oʼzbekiston Respublikasining 2018 yil 9 iyuldagi «Oʼsimliklar karantini toʼgʼrisida»gi 

Oʼzbekiston Respublikasi qonuniga oʼzgartirish va qoʼshimchalar kiritish haqida OʼRQ-484-son 

qonuni, Prezidentimizning 2019 yil 23 oktyabrdagi farmoni bilan qabul qilingan Qishloq xo‘jaligini 

2030 yilgacha rivojlantirish strategiyasida plantatsiya shaklida intensiv bog‘lar barpo etib yuqori mo’l 

xosil olish va Oʼzbekiston Respublikasining 2022 yil 28 yanvardagi PF-60-sonli Farmonining 30-

maqsadida “Eksportbop mahsulotlar yetishtirish hamda meva-sabzavotchilikni rivojlantirish, intensiv 

bog‘lar maydonini 3 baravar va issiqxonalarni 2 baravar ko‘paytirib, eksport salohiyatini yana 1 

milliard AQSh dollariga oshirish” kabi ko‘p masalalar belgilab berildi.[2] 

“Feromon” – bu hasharotlarni oʻzaro muloqoti uchun ularning maxsus bezlaridan ajratadigan 

murakkab molekulyar tuzilishga ega boʻlgan organik kimyoviy moddalar aralashmasidan iboratdir. 

Jinsiy feromon tutqichlar ekologik toza biologik himoya vositasi boʻlib, tashqi muhitga va oʻsimlikka 

zararsizdir. Jinsiy feromon tutqichlar qoʻllanilishi natijasida zararkunandani paydo boʻlishi, feromonga 

tushgan zararkunanda miqdoriga bogʻliq holda, unga qarshi kurash muddatlari belgilanadi. 

Jinsiy feromonni asosan urgʻochi zot ishlab chiqaradi. Jinsiy feromon moddasi hasharotlarning maxsus 

endokrin bezlari tomonidan ishlab chiqilib, oʻzga jinsli zotini jalb etish uchun moʻljallangan.  

Jalb qilingan hidlar ushbu turga mansub boʻlgan erkak hasharotlar asosan tunda uchrashish (urchish) 

uchun uchib keladi.Hozirgi vaqtda dunyoda 600 ga yaqin hasharotlarning jinsiy feromon (JF) tarkibi 

aniqlangan boʻlib, bulardan 100 tachasi amalda ishlatiladi. 

Feromon tutqichlari: tutqich, yelimli yopishgich, temir sim, yogʻoch qoziq va feromon moddasi 

singdirilgan rezina kapsuladan iborat boʻladi. 

Feromon tutqichlarni ishlash jarayoni shundan iboratki, bunda sunʼiy hidga jalb etilgan erkak kapalak 

tutqich ichiga joylashtirilgan yelimli qogʻozga yopishib qoladi. Sunʼiy feromon kuchli attraktant 

hisoblanadi, yaʼni u tabiiy kapalakka nisbatan bir necha bor kuchli jalb etish xususiyatiga ega. [7] 

Har bir tur hasharot uchun maʼlum struktura va tuzilishga ega boʻlgan oʻzining feromoni mavjud. 

Amaliyotda feromon tutqich yordamida ayni hasharot rivojlanishini belgilab, zarur kurash usuli uchun 

taraddud koʻrish imkoniyati yaratiladi. Bu esa birinchidan, oʻz vaqtida kurash olib borish hisobiga 

zararning oldini olishga, ikkinchidan behuda ishlov oʻtkazishga chek qoʻyish imkonini yaratadi.[7,8] 

Olimlarning fikriga koʼra olma mevaxoʼri (Carpocapsa pomonella L) mamlakatimiz sharoitida uch 

marta avlod berib, mavsumda rivojlanish bosqichlarining barchasi uchrashi aniqlangan.[5,6] 

Izlanishlar Xorazm viloyatining Urganch tumanidagi “Teran domor” fermer xo’jaligi intensiv olma 

bog’larida olib borildi. Olma mevaxo’ri (Carpocapsa pomonella L)ni miqdorini boshqarishda feromon 

tutqichlarning samaradorligi o’rganildi. Izlanishlar umumqabul qilingan uslublar asosida, Sh.T. 

Xo’jayevning “Qishloq xo’jaligida pestisidlarni ishlatish hamda tadqiqot o’tqazish usul va shartlari” 

qo’llanmasidan foydalanilgan holda olib borildi. 

Tajribada olingan ma’lumotlar tahlili. Oʼrtacha kunlik havo harorati +12 °С dan ortganda tadqiqotlar 

boshlandi va bu holat mart oyining oxiri aprel oyining boshiga toʼgʼri kelib, keyinchalik havo harorati 

oʼrtacha +16 °С, nisbiy havo namligi 62% ni tashkil etdi. Kuzatuvlar aprel oyidan hisob qilinib, 

feromon tutqichlar har gektarga ikki donadan jami 10 dona, yerdan 1,5 m balandikka intensiv olma 

daraxtlari shoxlariga osib qoʼyildi. Har 10 kunda feromon tutqichlar yangisi bilan almashtirilib turildi. 

Tutqichga tushgan kapalaklar har kuni hisob qilinib borildi, dastlab har oʼn kunlik, soʼng oʼrtacha oy 

davomida, avlodlar boʼyicha oʼrtacha koʼrsatgichlar hisob-kitob qilinib,1-diagrammada keltirildi. 

1-diagramma Feromon tutqichga tushgan olma mevaxori (Carpocapsa pomonella L)ning 

kapalaklar soni. (Urganch tumanidagi “Teran domor” fermer xo’jaligi, 2023 yil.) 

 

 

 

 

 

 

 

 

 

Oylar boʼyicha aprel oyida oʼrtacha 5,3 dona kapalaklar tushgan boʼlsa, may oyida oʼrtacha 11,5 dona, 

iyun oyida 14,7 dona, iyul oyida 16,8 dona, avgust oyida oʼrtacha 25 donani tashkil etdi. Sentabr oyida 

kapalaklar feramon tutqichlarga tushish holati oʼrtacha 4,9 donani tashkil etdi. Ushbu yilda olma 

mevaxoʼrining uch marta avlod berib, ikkinchi avlod kapalaklari avgust oyida boshqa oylarga nisbatan 

koʼp tushganligi aniqlandi. 

Xulosa qilib shuni aytish mumkinki, Xorazm viloyati sharoitida intensiv bog’lardagi olma 

mevaxo’ri(Carpocapsa pomonella L)ga qarshi feromon tutuqichlar qo’llanilganda, olma mevaxo’ri 

erkak kapalaklari soni avgust oyida yuqori bo’lishi o’rganildi. 

